
2021EKO URRIAREN 27AN
EGINDAKO EZOHIKO OSOKO BILKURAREN AKTA

Bilera mota: Udal Osoko Bilkura Berezia
Data: 2021-10-27

Ordua: Arratsaldeko 20:00etan

Lekua: Udaletxeko Areto Nagusia

Honen bitartez eta alkatearen aginduz, aipaturiko ordu eta lekuan egingo den Ezohiko Udal Osoko
Bilkurarako deialdia luzatzen dizut.

EGUNEKO GAI ZERRENDA:

LEHENA: 2022KO ORDENANTZA FISKALAK ALDATZEKO PROPOSAMENA.

BIGARRENA: “ENERGIA HORNIDURAREN PREZIOEN GORAKADAREN AURREAN HARTZEKO NEURRIEN
INGURUAN" MOZIOA ONARTZEKO PROPOSAMENA.

Elduain, Udaletxeko bilera aretoan, aurrez egindako deiari, 2021eko urriaren 27an, arratsaldeko
20:00etan, Udalaren Batzar osoa biltzen da ohiko saioan, behean aipatzen diren zinegotziak, Oihana
Amundarain Zubillaga Alkatearen presidentziapean.

Zinegotziak:

> Alain Barandarain Ayerza (20:00)
> Joel Wepsiec Mariezcurrena (20:00)

Ez da batzarreratu:

> Leire Talavera Etxeberria

Bertan dago eta fede ematen du Udaleko idazkari - kontu-hartzaileak:
» Maria Pilar Garmendia Miguel
Osoko Bilkura legez osatzeko behar adinako kopuruak parte hartzen duela egiaztatu ondoren,
presidenteak, 20:00 ordu direnean, bilkura irekitzat ematen du eta gai-zerrendako puntuen azterketari
ekiten da.

GAl ZERRENDA:

LEHENENGOA PUNTUA:
2022KO ORDENANTZA FISKALAK ALDATZEKO PROPOSAMENA

Udal zerga sistema osatzen duten figura desberdinak aztertu dira eta, ikusirik ordenantzen testua,
zerbitzu batzuk duten kostea eta hauek, beren aldetik, Tasak edo Prezio Publikoak eragiten dituztela,
Ordenantza Fiskalen eta hauek daramatzaten Eranskinen aldaketa eta doiketa, 2022ko urtarrilaren 1etik
aurrerako ondorioekin, proposatu zaio Udal Batzarrari.

Banan banan udalaren eskumeneko eta menpeko zerga eta tasen azterketa egiten da.

Azterketa honen ondorioz, zenbait zerbitzuetan kokatzen den desekonomiari aurre egin behar zaiola
mahaigainean garbia egiaztatzen denez, zerga eta tasa batzuren kuotan aldaketa egitea proposatzen da.

Kontutan harturik zerbitzu hauek suposatzen dituzten gastu zuzenak eta horiengatiko udalaren sarrerak.

Alkateak hitza hartzen du, eta udal-gobernuak aurreko urteetako irizpideak jarraitu dituztela azaldu du,
proposatutako aldaketa nagusiekin batera:

Ordenantza fiskalen proposamena zuzeneko zergak eguneratzea da.
Hauexek dira zuzeneko 5 zergak:

1) Landa izaerako ondasun higiezinen gainekoa.

2) Hiri izaerako ondasun higiezinen gainekoa.

3) Trakzio mekanikoko ibilgailuen gainekoa.

4) Hiri izaerako lurren balioaren gehikuntzari dagokiona.

5) Jarduera ekonomikoen gainekoa.

Ordenantza fiskalen proposamena zuzeneko zergak eguneratzea:

1.- Ondasun Higiezinei buruzko zerga - kuotak finkatzeko funtsezko elementuak erregulatuko dituen
Ordenantza Fiskala.

1.1.- Hiri Ondasun Higiezinen gaineko Zergari aplikagarri zaion karga tasa.

- Hiritarra: % 0,1450
- Industriala: %0,2590

1.2.- Landalur Ondasun Higiezinen gaineko Zergari aplikagarri zaion karga tasa: % 0,8890koa da

2.- Udalerriko Jarduera Ekonomikoen gaineko Zerga ordainarazteko zenbait ahalmen arautzen dituen
Ordenantza Fiskala.

Finkatutako gutxieneko kuoten gehikuntzaren koefiziente bakarra: %1,777

3.- Trakzio Mekanikoko Ibilgailuen Gaineko Zerga - kuotak finkatzeko elementuak erregulatzen dituen
Ordenantza Fiskala.

ERANSKINA ANEXO
TARIFAK TARIFAS
Ibilgailuen potentzia eta mota Potencia y clase de vehiculo
A) Turismoak A) Turismos
9 zaldi fiskal baino gutxiagokoak. 28,04 € De menos de 9 caballos fiscales
9tik 11,99 zaldi fiskalera bitartekoak 56,08 € De 9 hasta 11,99 caballos fiscales
12tik 13,99 zaldi fiskalera bitartekoak 93,46 € De 12 hasta 13,99 caballos fiscales

14tik 15,99 zaldi fiskalera bitartekoak 130,85 € De 14 hasta 15,99 caballos fiscales
16tik 19,99 zaldi fiskaletik bitartekoak 168,24 € De 16 hasta 19,99 caballos fiscales
20 zaldi fiskaletik gorakoak 205,62 € De 20 caballos fiscales en adelante
B) Autobusak B) Autobuses
21 plaza baino gutxiagokoak 129,54 € De menos de 21 plazas
21etik 50 plazatara bitartekoak 184,51 € De 21 a 50 plazas
50 plaza baino gehiagokoak 230,64 € De mds de 50 plazas
C) Kamioiak C) Camiones
Karga erabilgarriko 1.000Kg. baino gutxiago 65,75 € De menos de 1.000 kg de carga (til
Karga erabilgarriko 1.000tik 2.999kg.ra 129,54 € De 1.000 a 2.999 kg de carga util
Karga erabilgarriko 2.999tik 9.999kg.ra. 184,51 € De 2.999 a2 9.999 kg de carga (til
Karga erabilgarriko 9.999kg. baino gehiagokoak 230,64 € De mas de 9.999 kg de carga util
D) Traktoreak D) Tractores
16 zaldi fiskal baino gutxiagokoak 27,48 € De menos de 16 caballos fiscales
16tik 25 zaldi fiskalera bitartekoak 43,19 € De 16 a 25 caballos fiscales
25 zaldi fiskal baino gehiagokoak 129,54 € De mas de 25 caballos fiscales

E) Remolques y semirremolques

E) Trakzio mekanikozko ibilgailuek arrastan arrastrados por-vehiculos de traccién

eramandako atoi eta erdi atoiak

mecdnica
Karga erabilgarriko 1.000kg baino gutxiago eta 750 De menos de 1.000 y mas de 750 kg de
baino gehiago 27,48 € carga util
Karga erabilgarriko 1.000tik 2.999kg bitartean 43,19 € De 1.000 a 2.999 kg de carga dtil
karga erabilgarriko 2.999kg-tik gorakoak 129,54 € De mas de 2.999 kg de carga til
F) Bestelako ibilgailuak F) Otros vehfculos
Ziklomotoreak 6,87 € Ciclomotores

5.- Hirilurren balio gehikuntzaren gaineko zergaren ordenantza fiskal arautzailea.

Eranskinean agertzen den karga tipoa aldatzen da, % 10.43ra

Bozketako emaitzaren arabera, ERABAKI DA:

LEHENA: Jarraian zerrendatzen diren Ordenantza Fiskalak aldatu, berridatzi edo onartu, aurreko testuak
ordezkatuz edo berriak sortuz.

BIGARRENA: Aurreko guzti hauek 2022ko urtarrilaren 1etik aurrera indarrean izango dira.
HIRUGARRENA: Gipuzkoako Toki Ogasunak arautzen dituen uztailaren bosteko 11/89 Foru Arauaren
16.1 artikuluak agintzen duena betetzeko, hartutako erabakiaren berri ematen da: Aldizkari Ofizialean
argitaratutako iragarkiaren bidez eta udaletxeko oholean plazaratzen den iragarki bidez, honela bada
espedientea jendaurreko erakustaldian jartzen da, jarraiko arauei jarraiki:

Dokumentuak ikusgai daude: Udal honetako |dazkaritza-Kontu-hartzailetzan.

Aztertzeko eta kasua balitz, erreklamazioak egiteko epea: 30 lanegun, iragarkia Gipuzkoako Aldizkari
Ofizialean argitaratzen den hurrengo lanegunetik kontatzen hasitakoa, bulego ordutegian.

Erreklamazioa egiteko gaitasuna dute: Uztailaren bosteko 11/1989 Foru Arauaren 17. artikuluak aipatzen
dituenak.

Aurkezteko tokia: udalaren sarrera erregistroan.

Nori zuzendu erreklamazioa: Udal Batzarra.

LAUGARRENA: Erakustaldiaren epea inolako erreklamazio edo oharpenik aurkeztu gabe igaroko balitz,
hartutako erabakiak behin-betirako onartutzat hartuko dira. Erreklamaziorik aurkeztu gero, Udalbatzarrak

ebatziko ditu.

BOSTGARRENA: Onartutako, aldatutako eta berridatzitako ordenantza fiskalen testuak eta tarifen
eranskina berriak, akta agiri honen eranskinean jasoko dira.

SEIGARRENA: Gainontzeko Ordenantza Fiskaleko testu arautzaileak, idatzita dauden bezala mantenduko
dira.

BIGARREN PUNTUA:
“ENERGIA HORNIDURAREN PREZIOEN GORAKADAREN AURREAN HARTZEKO NEURRIEN INGURUAN"
MOZIOA ONARTZEKO PROPOSAMENA.

Alkateak mozioaren irakurketari ekiten dio, izanaz bere letraz letrazko edukia:

Argindarraren prezioa maximo historikoetan; fakturak igotzen; enpresa elektrikoak aberasten, herritarrak
pobretzen eta Espainiako Gobernua hori baimentzen ari da. Hori da, hain zuzen ere, herritarren aurka egiten ari
den iruzur handiaren laburpena. Iruzur horrek ondorio larriak izan ditu familietan, enpresa txiki eta ertainetan edo
denda txikietan.

Egoera hori, besteak beste, enpresa publikoen pribatizazioaren, salmentaren eta desegitearen ondorioz etorri da;
izan ere, horrek sistema desarautzea eta "merkatuaren" esku uztea ekarri du. Administrazio Kontseiluetatik
kontrolatzen eta manipulatzen duten merkatua, helburu bakar bat partekatuz: energia bezalako funtsezko ondasun
baten kontura aberastea, non enpresa handiek urtean mila milioi euroko irabaziak metatzen dituzten,
kontsumitzaileei dirua lapurtzen eta ekoizleei lurraldeak ebazten dizkieten bitartean, ondorio sozial eta klimatiko
oso larriak eraginez.

Egoera horri aurre egiteko neurri koiunturalak eta adabakiak besterik ez dira hartu. Eta enpresa handien onurei
eragingo dien neurri bakarra hartu duenean, enpresa xantaia egin eta mehatxura jo dute. Eliteen eta gehiengo sozial
eta herrikoien arteko pultsu baten aurrean gaude, finean.

Egoera hau garesti ateratzen zaigu. Bada garaia burujabetza energetikorantz aurrera egin dezagun, ezarritako
oligopolioa apurtuko duten sistema propioak izan ditzagun, sistema bidezkoak publikotik eraikitzeko eta
argindarra errespetatzeko, oinarrizko ondasun eta eskubide gisa.

Gure eskumen propioetatik, tokiko erakundeetatik ere, urratsak eman ditzakegu norabide horretan, herritarren
interesak babesteko.

Horregatik,

1. Elduaingo Udaleko Osoko Bilkurak Espainiar estatuko enpresa elektrikoak argindarraren prezioarekin egiten ari
diren iruzur larria salatzen dute.

2. Elduaingo Udaleko Osoko Bilkurak Estatuko eta Europako instituzioei eskatzen die, behar beste neurri har
ditzaten elektrizitate ekoizleek bidezko ordainsaria soilik jasotzen dutela bermatzeko. 2019/44 Europar
Zuzentarauak adierazten duena burutuz, kontsumitzaileentzat energia-prezio eta -kostu eskuragarriak eta gardenak
bermatzeko.

3. Elduaingo Udaleko Osoko Bilkurak Jaurlaritzari eskatzen dio:

3.1. Autokontsumoa eta komunitate energetikoak sustatzeko diru partidak gutxienez bikoiztu ditzala 2022. urteari
begira.

3.2. Energiaren FEuskal Erakundearen bitartez elektrizitatearen merkaturatzaile publiko bat sortzeko
bideragarritasun-azterketa egin dezala.

3.3. Gizarte Larrialdietarako Laguntzetara zuzendutako ordainketa-kreditua handitu dezala, “elektrizitatearen,
gasaren edo efxean erabiltzeko bestelako erregaien horniduraren ondoriozko energia-gastuekin” erlazionatutako
laguntzak jasotzeko baldintzak betetzen dituen eskaerarik baztertu ez dadin.

3.4. Gizarte Larrialdietarako Laguntzetan, “elektrizitatearen, gasai‘en edo etxean erabiltzeko bestelako erregaien
horniduraren ondoriozko energia-gastuetarako” eman daitezkeen diru-kantitateak handitu ditzala, eta
gutxieneko zenbatekoak ezar ditzala, indarrean dauden horniduren prezioarekin bat egon dadin.

Bozketako emaitzaren arabera, ERABAKI DA:

BAKARRA: Aurkeztutako mozioa onartzea.

Besterik gabe, 20:30ean, Presidentetzak batzarra amaitutzat jo du, eta akta hau egin dut, nik, idazkari
honek, gertaturiko guztia zehatz jasota. Fede ematen dut

O.E.

Alkateak, Udaleko idazkari - kontu-hartzailea,
AMUNDARAIN Firmado digitalmente por GARMENDIA MIGUEL Firmado digitalmente por GARMENDIA
ZUBILLAGA OIHANA - - G rraon MARIA PILAR - 72574128C fecan 5031118 133905 10700
72481789A Fecha: 2021.11.18 19.03:21 +01'00"

Oihana Amundarain Zubillaga, Maria Pilar Garmendia Miguel

